
HØYRINGSUTTALELSE I SAMBAND MED UTBYGGING I RØLDAL – SULDALSVASSDRAGET 

«Fråsegn» saksnr.  P 360 

 

Angåande endringar i søknaden frå Hydro-Lyse. 

Med dei endringane som er gjort,- vil det få endå større  konsekvensar for Røldalsvatnet.       
Langs Røldalsvatnet, som ligg midt i bygda vår, og som tiltrekkjer seg mykje folk i 
sommarhalvåret, vert det forferdeleg stygt med mange striper med rek innmed land. Mykje rek 
vil heile tida verta liggande i vatnet, og fara fram og tilbake ettersom vinden og bølgene står på.      
Det øydelegg for både bading og fisking.    

Om vinteren er det fare for meir frostskodd. Me fryktar for at frostskodda vil verta liggande 
oftare.  Sentrum av bygda, samt barnehage og skule vil verta liggande i ei kald, ufyseleg råkald 
skodde. 

I dei nye planane vil all steinmassen lagrast ved Røldalsvatnet. Det betyr endå større fylling enn i 
dei fyrste planane. Det er enorme massar og det vert mykje avrenning av ulike sortar sprengt 
stein, svært nært drikkevatnet vårt. 

Før arbeidet tek til,  må det leggjast fram gode og sikre planar for at ikkje noko som helst slepp ut 
i Røldalsvatnet eller renn ut i grunnen.   

Ein annan ting er utvasking av skråningane langs vatnet med all jo-jo køyringa. Terrenget vil 
endra seg, og framkomsten  kan dermed verta vanskeleg. 

